
تیپی تۆپی س������ەرمێزی یانەی س������لێمانی ماوەی چەندین س������اڵە باڵادەس������تی خۆی بە سەر زۆربەی 
خولەكانی كوردستان و عێراق نواندووە بە هۆی ئاست بەرزی یاریزانانی تیپەكەی كە زۆربەی یاریزانانی 
ئەو تیپە لە ریزی هەڵبژاردەی نیش������تمانی عێراقین، جگە لەوەش یاریزانانی تیپەكە س������ەرەڕای قەیرانی 
دارایی كە بەرۆكی وەرزش������ی كوردس������تانی گرتووە، بەڵام تیپی تۆپی سەرمێزی یانەی سلێمانی ئامادە 
نین دەس������تبەرداری پاڵەوانبوونیان ببن، لە دوایین پاڵەوانێتی خولی تۆپی سەرمێزی یانە پلە نایابەكانی 
كوردس������تانیش توانییان ببنە پاڵەوانی خولەكە، یاریزانان و ڕاهێنەری یانەكەش ئامادەن بۆ پەلهاوێشتن بۆ 
پاڵەوانێتی نێودەوڵەتی و دەستبەسەرداگرتن بەسەر سەرجەم پاڵەوانێتیەكانی تریش، ئێمەش ئەم ڕاپۆرتەمان 

لەسەر تیپەكە ئەنجامدا و یاریزانانی تیپەكە بۆ گوڤاری گوڵان قسەی خۆیان هەبوو.

سلێمانی نیازی باڵادەست بوونی
لە هەموو عێراق هەیە

فاروق  كۆچەر 
تۆپ������ی  یاریزان������ی 
سەرمێزی یانەی سلێمانی 
لە ب������ارەی یارییەكە و ئاس������تی 
تیپەكەیان بۆ گۆڤاری گوڵان گوتی: 
»تۆپی س������ەرمێز لە كوردس������تان زۆر باشە، 
بەڵام بەهۆی ئەم كێش������ە داراییانەی ئەم دواییە تا 
ڕادەیەك تیپەكانی كوردس������تان بەش������داری كێبڕكێیەكانی 
دەرەوەی كوردستانیان نەكردووە، ئەوەش تا ڕادەیەك بۆتە كێشە 
بۆ یاریزانان لە بەشداری نەكردنیان لە پاڵەوانێتییەكان، لەبڕی 
یانە كوردییەكانیش یانەكانی باش������ووری عێراق بە مۆركردنی 
گرێبەست لەگەڵ یاریزانانی كورد توانیویانە ئەو بۆشاییەی 
یانەكانی كوردستان پڕ بكەنەوە و خۆشیان پێش بخەن. ئەمساڵ 
وەك تۆپی س������ەرمێزی یانەی وەرزشی سلێمانی دەستمان بە 
چالاكیی������ەكان كردۆتەوە و بەڵێن������ی ئەوەمان داوە كەوا یانەی 
سلێمانی چۆن س������اڵان پاڵەوانی عێراق و كوردستانیش بووە، 
هەر بەمشێوەیە بمێنێتەوە و پێموایە دەتوانین سەرجەم نازناوەكان 
بچنینەوە، خۆش������مان بۆ خولەكانی عێ������راق ئامادە كردووە لە 
پاڵاوتنەكانیش توانیم������ان ببینە یەكەمی گرووپەكەمان.« لە 
بارەی گرفتەكانیش������یان گوتی: »تەنی������ا گرفتی داراییمان 

هەیە، ئەوەش گرفتی سەرجەم وەرزشكارانی كوردستانە.«
عومەر یاد یاریزانی لاوی تۆپی سەرمێزی یانەی سلێمانییە  
ئەویش رایوایە ئاس������تی یاری تۆپی س������ەرمێز لە شارەكانی 
كوردستان گرنگی پێویستی پێدراوە، بەڵام شاری سلێمانی لە 
پێشەوەی سەرجەم شارەكانی كوردستان و عێراقدایە، نموونەشی 
بەوە هێناوە كە چەندین یاریزانی بەتوانای ش������اری سلێمانی و 
یانەكیان لە پێشەوەی ریزی هەڵبژاردەی عێراقین. گوتیشی: 
»ئێم������ە لە چ������او یانەكانی تر گرنگی زۆر ب������ە یارییەكانی 
تۆپی سەرمێز دەدەین، یانەكەش������مان كەمتەرخەمی نەكردووە 
لە گرنگی������دان بە یاریزانانی لاو و پێشخس������تنیان لەم یارییە 
بە دابینكردنی ڕاهێنەری بەتوانا و پش������تگیری كردنی تیپ 
و س������ەرجەم كارەكانی بۆ ئاسان كردوون، ئەمساڵیش ئێمە كە 
بووینە پاڵەوانی كوردستان بەڵێنی ئەوەمان داوە ببینە پاڵەوانی 
عێراقیش، ئاس������تی یاریزانانیی رۆژ بە رۆژ زیاتر بەرەو پێش 
دەچێت. پێویس������تە زیاتر خول بكرێت������ەوە و زیاتر گرنگی بە 
ئاس������تی یاریزانانی تەمەن بچووك بدەن، ئێمە وەكو یاریزانان 
گرفت������ی ئەوتۆمان نییە، تەنیا گرفت������ی داراییە كە ئەوەیش 
گرفتێكی سەرتاسەرییە و بە هیممەتی هەموو لایەك دەتوانین 
ئەنجامی باشتریش بەدەست بهێنین و ببینە پاڵەوانی عێراق و 

بگرە لە ئاسیاش پاڵەوان بین.«

حوس������ێن عەبدوڵڵا یاریزانی تۆپی سەرمێز ئەویش باسی 
ئ������ەوە دەكات كە یەك دوو س������اڵە گرفت������ی دارایی هەموو 
لایەكی گرتۆتەوە، بەڵام تۆپی س������ەرمێزی یانەی سلێمانی 
تا ڕادەیەكی باش لە ئاس������تی خۆی دانەبەزیوە. گوتیشی: 
»ئاس������تی ئەم یارییە لە ش������ارەكانی كوردستان زۆر باشە و 
لە ش������اری سلێمانیش زۆر لە پێش ش������ارەكانی تری عێراق 
و كوردستانە، یانەكانی ش������اری سلێمانی هەر لە یانەكەی 
خۆم������ان و پێش������مەرگە و ئاس������تی و چەندی������ن یانەی تر 
پێشەنگی كوردس������تان و عێراقن و لە ئاستە جیاوازەكان ئەم 
تیپان������ە ڕابەرایەتی هەموو عێ������راق دەكەن، ئەوەش بەڵگەی 
گرنگیدانی زیاتری بەرپرس������انی یانەكە و بوونی یاریزانی 
بەتوانایە لە ش������اری س������لێمانی، ئێمەش لە یانەی سلێمانی 
بەردەوامی������ن لە گرنگیدان بە ئاس������ت و توانای خۆمان بۆ 
ئەوەی كێبڕكێ لەگەڵ س������ەرجەم تیپەكانی تری شارەكانی 
عێراق بكەین، جگە لەوەش ئاستی یارییەكەمان بەرزە، بەڵام 
گرفتی دارایی هۆكارێكی خراپە كە بۆتە كۆسپ لە بەردەم 
گش������ەكردنی زیاتری ئەم یارییە لە شارەكانی كوردستان، لە 
رووی ه������ۆڵ و مێزی یاری كردنیش ئێمە زۆر لە تیپەكانی 
تر باش������ترین و گرنگی تەواومان پێ������دراوە و هەوڵی ئەوەش 
دەدەین زیاتر پەرە بە تواناكانی خۆمان بدەین بۆ ئەوەی ببینە 
پاڵەوانی عێراق و بگرە لە ئاس������تی ئاسیایش ئەنجامەكانمان 

وەكو پێویست بێت.«
ل������ە لای خۆیەوە س������ەیفەدین فەتاح ڕاهێن������ەر و یاریزانی 
یانەی س������لێمانی لە بارەی ئاس������تی یاریی تۆپی سەرمێز 
گوتی: »ئاس������تی ئەم یارییە لە ش������ارەكانی كوردستان لە 
ئاستێكی زۆر بەرز نییە، لە ئاستێكی مام ناوەندی دەبینم، 
چونكە یانەكان بە ش������ێوەیەكی ب������اش گرنگی پێ نادەن.« 
گوتیش������ی: »س������اڵانەی كردنەوەی یەك پاڵەوانێتی نابێتە 
هۆكار بۆ پێش������كەوتنی ئاس������تی ئەم یارییە، بەڵام ئەگەر 
پاڵەوانێتیی������ەكان زیات������ر بن، یاریزانان زیات������ر خۆیان ئامادە 
دەك������ەن. ئەوەش دەبێتە هۆكارێكی باش بۆ ئەوەی ئاس������تی 
یاریزانانی������ش باش بێت ئێمە وەكو ڕاهێنەر و یاریزانانی تیپی 
تۆپی پێی س������ەرمێزی یانەی سلێمانی ئەنجامەكانمان زۆر 
باش������ە و وەكو پێویستە لەسەر ئاستی عێراق و كوردستان، لە 
داوین پاڵەوانێتی خولی نایابی عێراق توانیمان باڵادەس������تی 
س������ەر ئاستی كوردستان بین و بەردەوامیش دەبین بۆ ئەوەی 
لەس������ەر ئاس������تی عێراقیش پاڵەوان بین، لە ئێستادا جگە لە 
گرفت������ی دارایی هیچ گرفتێكی ترم������ان نییە، ئەوەش بە 
تەنیا گرفتی یانەی وەرزش������ی سلێمانی نییە، بگرە گرفتی 
س������ەرجەم یانەكانی هەرێمی كوردستانە، یانەكانی باشووری 
عێراقیش گرنگی ب������اش بەم یارییە دەدەن و دەیانەوێ زیاتر 
ئاستی ئەم یارییە پێش بكەوێت بە پشتبەستن بە تواناكانی 
یاریزانانی كوردس������تان، لەم بڕوایەشم لە داهاتوو یاریزانانی 

یانەكەمان بگەنە ئاستێكی بەرزتر.«

سەیفەدین فەتاح

عومەر یاد

حوسێن عەبدوڵڵا

بەر لەتەواو بوونی ماوەی گواس������تنەوەی هاوینەی ئێستا یانەی بایەر لیڤەركوزنی ئەڵمانی 
بەش������ێوەیەكی فەرمی بۆندی لەگەڵ یاریزانی مەكسیكی یانەی مانچستەر یونایتد خافیر 

هیرناندی������ز چیچاریتۆ ئەنجامدا . لەمبارەیەوە پێگ������ەی فەرمی یانەی بایەر لیڤەركوزنی 
ئەڵمانی دووپاتیكردەوە چیچاریتۆ بەش������ێوەیەكی فەرمی بۆ ماوەی سێ ساڵ تا ساڵی 
2018 پەیوەندی بەیانەكەوە كرد دوای ئەوەی لە پش������كنینی پزیش������كی بەسەركەوتوویی 
دەرچ������وو. ئەمەو بەپێی ڕاپۆرتە ڕۆژنامەوانیەكانی پێش������وو یانەی لیڤەركوزن بڕی 13 
ملیۆن یۆرۆی داوەتە ش������ەیتانە سوورەكان لەبەرامبەر دەست بەربوون لەو یاریزانە. جێی 
باس������ە چیچاریتۆ دوای ئەنجامدانی 157یاری ماڵئاوایی لەیاریگای ئۆلدترافۆڵد كرد 
دوای ئەوەی لەماوەی یاریكردنی لەگەڵ ش������ەیتانە س������وورەكان 59گۆڵی تۆمار كردو 
لەوەرزی رابردووش بەش������ێوەی خواس������تن بۆ یانەی ریال مەدرید یاری كرد بەشێوەی 

خواستن و 9 گۆڵی بۆ ئەو یانەیە تۆمار كرد.

چیچاریتۆ رووی كردە خولی ئەڵمانیا

یانەی بۆرسیا دۆرتمۆندی ئەڵمانی رایگەیاند بۆ یەك 
وەرز بۆندی������ان لەگەڵ یاریزانی یانەی مانچس������تەر 
یونایتد عەدن������ان یانوزای ئەنجامداوە بەش������ێوەی 
خواس������تن. ئەمەو یان������وزای بەلژیكی تەمەن 20 
س������اڵان نێوی بەزۆر یانەی گەورە گرێدرابوو بۆ 
ئەوەی بچێتە ریزیان لەوانە تۆتنهام هۆتسبیر و 
مەرس������یلیا و ڤالنسیا. لای خۆیەوە بەڕێوەبەری 
وەرزشی یانەی برۆس������یا دۆرتمۆند مایكل زۆرك 
س������ەبارەت بە بۆندی ئەو یاریزانە بەلژیكیە گوتی: 
عەندنان یاریزانێكی بەتوانا و ئاس������ت بەرزە 
و توانای یاریكردنی زۆری هەیە 
لەچەند شوێنێكی نێو یاریگا 
و هیڵی هێرشبردنیشمان 

پتەوتر دەكات. 
یانوزای لەوەرزی 
ڵ  مس������ا ئە
لەچواریاری������دا 
لەگەڵ شەیتانە 
ن  كـــا ە ر و ســــــو

گۆڵی  بەش������داریكردو 
سەركەوتنیشی لەبەرامبەر 
ئەستۆن ڤێلادا تۆمار كرد. 
لای خۆی������ەوە ئەو یاریزانە 

بەلژیكی������ە رایگەیاند بروس������یا دۆرتمۆن������د یانەیەكی 
گەورەو بەهێز و جەماوەریە، هەمیش������ە هاندەرانی پاڵپش������ت و 
پشتیوانی تیپەكەن بەشێوەیەكی زۆر سەرنج راكێش، بۆیە منیش 
دەمەوێت لەگەڵ ئەو یانەیە دەستكەوتی گەورە بەدی بهێنین. 
شایانی باس������ە عەدنان یانوزای لە خولی یانە پاڵەوانەكانی 
ئەوروپ������ا دادەبرێت بەه������ۆی ئەنجامە خراپەكان������ی دۆرتمۆند 
لەوەرزی راب������ردوودا، بەڵكو یانەكە بۆ یۆرۆ لیگ بەش������دارە 
و لەئێستاش������دا خاوەن پلەی یەكەمی ریزبەندی بۆندسلیگایە 
دوای بردنەوەی لە س������ێ یاری راب������ردوو و بەجیاوازی گۆڵ 
لەپێ������ش بایرەن میونش������ینی پاڵەوان������ی وەرزی رابردووە. جێی 
ئاماژەی������ە بۆیەكەمجار ئەو یاریزانە لەگ������ەڵ تیپی یەكەمی 
مانچس������تەر یونایتد لە وەرزی 2013-2014 دەركەوت، بەڵام 
نەیتوانی ش������وێنی خۆی لەپێكهاتەی سەرەكی تیپەكە بكاتەوە 
بەشێوەیەكی جێگیر لەژێر فەرمانڕەوایەتی ڕاهێنەر لویس ڤان 

گالی هۆلەندی.

بروسیا دۆرتمۆند عەدنان یانوزای بردە ریزەكانی

ژمارە )1041(  622015/9/7

زش
وەر



63 ژمارە )1041(  2015/9/7

زش
وەر

ك. گشتی برونز زیو زێڕ وڵات ریزبەند

16 3 6 7 كینیا 1
12 3 2 7 جامایكا 2
18 6 6 6 ئەمریكا 3
7 2 1 4 بەریتانیا 4
8 2 3 3 ئەسیوبیا 5
8 4 1 3 پۆڵەندا 6
8 3 3 2 كەنەدا 7
8 3 3 2 ئەڵمانیا 8
4 1 1 2 روسیا 9
3 0 1 2 كوبا 10

مۆندیالی گۆڕپان و مەیدان كۆتایی هات
كینیا لەپلەی یەكەمە و ئەمریكا گەڕایەوە پلەی سێیەم
بۆ ماوەی 9 رۆژ لەیاریگای هێلانەی چۆلەكە لەشاری پەكینی 
پایتەختی وڵاتی چین پێشبڕكێیەكانی جامی جیهانی گۆڕەپان 
و مەیدان بەڕێوەچوو، لەم مۆندیالە باشترین یاریزانانی جیهان 
بەشدارییان تێدا كردبوو، لەدەسكەوتێكی مێژوویدا وڵاتی كینیا 
پلەی یەكەمی بەدەست هێنا دوای ئەوەی 7 میدالیای زێڕی 
كۆكردەوە و جامایكا بەپلەی دووەم هات و ئەمریكاش گەڕایەوە 

پلەی سێیەم .
یاریزانی جەمایكی یۆساین بۆڵت ئەستێرەی یەكەمی ئەم مۆندیالە 
بوو دوای ئەوەی توان������ی 3 میدالیای زێڕ لەراكردنەكانی 100 
مەت������ر و 200 مەتر و 100x4 پۆس������ت بەدەس������ت بهێنێت، 
هەروەها یاریزانی بەریتان������ی محەمەد فەرح توانی لە 
راكردنەكانی 5000 مەتر و 10000 مەتر پلەی 
یەكەم و دوو میدالیای زێڕی مسۆگەر 

بكات.
خشتەی كۆتایی مۆندیالی گۆڕەپان 

و مەیدانی 2015.

دوای ئەوەی وەرزی ڕابردوو غیاس ش������وكر یاریزانی یانەی 
پێش������مەرگەی هەولێر توانی لە خولی یان������ە پلە نایابەكانی 
كوردستان لەگەڵ یانەكەی ئاستێكی شایستە پێشكەش بكات 
و پلەی چوارەمی ریزبەندی یانەكانی بەدەستهێنا، ئەم وەرزەش 
دوای ئ������ەوەی بەنی������از بوو بگەڕێتەوە ش������اری دهۆك، بەڵام 
بە گرێبەس������تێكی باش لە پیرمامەوە بەرەو ش������اری بەسرای 
باشووری عێراق ڕۆی. لە بارەی پێوەندی كردنیشی بە ریزی 
یانەی مینای شاری بەسرا، غیاس شوكر بۆ گۆڤاری گوڵان 
گوتی: »دوای ئەوەی زیاد ئەحمەد یاریزانی كورد گەشتی 
شاری بەس������رای كردبوو بە مەبەستی واژۆكردنی گرێبەست، 
كارگێڕانی یانەی میناش ئەوەیان راگەیاندبوو كە پێویستیان 
بە یاریزانێكی هێڵی ناوەڕاس������ت هەی������ە، بۆیە بە منیان وت، 
منیش دوای قسەكردنم لەگەڵ كارگێڕانی یانەكە، گەیشتمە 
رێككەوت������ن لەگەڵیان، هەرچەندە من حەزم دەكرد ئەمس������اڵ 
لە ش������اری دهۆك یاری بكەم، بەڵام قس������مەتەكەم لە شاری 

بەسرا بوو، هەرچەندە من گرێبەستم پێشكەش كرابوو لەلایەن 
هەریەك لە یانەكانی زاخۆ و دهۆك و زێرەڤانی، زۆریش حەزم 
دەكرد ئەمساڵ هەر لە كوردس������تان بمێنمەوە، بەڵام ئەوانیش 
بە گرێبەس������تێك منیان بردە ریزی تیپەكەیان، هەوڵیش دەدەم 
لەگەڵ یانەی مینا باشترین ئاست پێشكەش بكەم لە خولی 
نایاب������ی یانەكانی عێراقی و ناوی خ������ۆم و یاریزانانی كورد 
بەرز بكەم������ەوە، هەر چەندە من لە بەس������رام و لە غەریبیم، 
ئەوەیش بۆمن ناخۆش������ە، بەڵام گرێبەستەكەم بۆ ماوەی یەك 
س������اڵە و دەمەوێ لەم ماوەیە بتوانم ئەزموونی باش بۆ خۆم 
پەیدا بكەم و لە ژیانی پیش������ەگەریش بم، سوپاس������ی یانەی 
پێشمەرگەی هەولێریش دەكەم، بەتایبەتی كاپتن سەمیر بابۆ 
كە وەرزی ڕابردوو زۆر هاوكارم بوو لە یانەكە، حەزیش دەكەم 
یاریزانانی كورد تواناكانی خۆیان لە یانەكانی دەرەوە پێش������ان 
بدەن، چونكە ئێمەی كورد هیچمان لە یاریزانانی پیش������ەگەر 

و عەرەب كەمتر نییە.

غیاس شوكر لە یانەی پێشـــــــــــــــــــــــــــــــــــــــمەرگەوە چووە یانەی مینا

یەكەمجارە لە مێژوودا كچانی كورد
نوێنەری عێراق بن لە وڵاتی عەرەبی	

دوای ئەوەی لە هەفتەی ڕابردوو پاڵەوانێتی باس������كەی نایابی كچانی یانەكانی عێراقی لە ش������اری س������لێمانی 
بەڕێوەچ������وو، دوای ئەنجامدانی چەندین یاری لە نێوان تیپە بەش������داربووەكانی خولەكە كچانی یانەی س������یروانی 

نوێ ش������اری سلێمانی توانییان لەسەرجەم تیپەكانی بەش������دار لە خولەكە ببەنەوە و بۆ یەكەمجار لە مێژووی 
عێراق و ش������اری سلێمانی كچانی س������یروانی نوێ نازناوی خولی باسكەی عێراقیان بردەوە، بڕیاریشە 

كچانی س������یروانی نوێ بە نوێنەرایەتی عێراق بەش������داری لە جامی یانەكانی وڵاتانی عەرەبی 
بكەن لە قاهیرەی پایتەختی وڵاتی میس������ر كە بڕیارە یارییەكانی لە 15ی مانگی داهاتوو 

بەڕێوەبچێت.« لەبارەی بەدەس������تهێنانی نازناوی خولەك������ەش رزگار رەئوف ڕاهێنەری 
تیپی باس������كەی كچانی یانەی سیروانی نوێ بۆ گۆڤاری گوڵان گوتی: »ئێمە 

ئامادەكارییەكی باشمان كردبوو بۆ یارییەكانی خولی نایابی باسكەی یانەكانی 
عێراقی بە كۆمەڵێك كچە كوردی بەتوانای ش������اری س������لێمانی كە تەمەنیان 

بچووك������ە و خاوەن ئاس������تێكی بەرزی یاری كردنن لە یاری باس������كە و لە 
س������ەرجەم یارییەكان براوە بووین و ب������ۆ یەكەمجاریش لە مێژووی عێراق 
یانەیەكی كوردی و ب������ە پێكهاتەیەكی كوردی بووە پاڵەوانی عێراق و 
بووین������ە نوێنەری یانەكانی عێراق لە جام������ی یانەكانی عەرەبی كە 
بڕی������ارە لە قاهیرە بەڕێوە بچێت، ئێمەش بڕیاری ئەوەمان داوە ئەگەر 
بە سواڵكردنیش بێت بەش������داری یارییەكانی ئەم پاڵەوانێتیە بكەین، 
یانەی س������یروانی نوێ بە فەرمی نووس������راوی بەشداری كردنیان 
ب������ۆ كردین بۆ ئەوەی وەكو نوێن������ەری عێراق وەكو كچە كوردەكانی 
شارەكەمان بەش������داری ئەم پاڵەوانێتیە بكەین، بڕیاریشە لە رۆژانی 
داهاتوو بە بەرنامەیەكی تۆكمەوە دەست بە مەشقەكانی تیپەكەمان 
بكەین������ەوە بۆ ئەوەی بۆ پاڵەوانێت������ی یانەكانی عەرەبی ئامادەكاری 
بكەین، ئەم تیپەش تەنیا هی من و شاری سلێمانی نییە، هی هەموو 

كوردستانە .«

دوای ئەوەی وەرزی ڕابردوو غیاس ش������وكر یاریزانی یانەی 
پێش������مەرگەی هەولێر توانی لە خولی یان������ە پلە نایابەكانی 
كوردستان لەگەڵ یانەكەی ئاستێكی شایستە پێشكەش بكات 
و پلەی چوارەمی ریزبەندی یانەكانی بەدەستهێنا، ئەم وەرزەش 
دوای ئ������ەوەی بەنی������از بوو بگەڕێتەوە ش������اری دهۆك، بەڵام 
بە گرێبەس������تێكی باش لە پیرمامەوە بەرەو ش������اری بەسرای 
باشووری عێراق ڕۆی. لە بارەی پێوەندی كردنیشی بە ریزی 
یانەی مینای شاری بەسرا، غیاس شوكر بۆ گۆڤاری گوڵان 
گوتی: »دوای ئەوەی زیاد ئەحمەد یاریزانی كورد گەشتی 
شاری بەس������رای كردبوو بە مەبەستی واژۆكردنی گرێبەست، 
كارگێڕانی یانەی میناش ئەوەیان راگەیاندبوو كە پێویستیان 
بە یاریزانێكی هێڵی ناوەڕاس������ت هەی������ە، بۆیە بە منیان وت، 
منیش دوای قسەكردنم لەگەڵ كارگێڕانی یانەكە، گەیشتمە 
رێككەوت������ن لەگەڵیان، هەرچەندە من حەزم دەكرد ئەمس������اڵ 
لە ش������اری دهۆك یاری بكەم، بەڵام قس������مەتەكەم لە شاری 

بەسرا بوو، هەرچەندە من گرێبەستم پێشكەش كرابوو لەلایەن 
هەریەك لە یانەكانی زاخۆ و دهۆك و زێرەڤانی، زۆریش حەزم 
دەكرد ئەمساڵ هەر لە كوردس������تان بمێنمەوە، بەڵام ئەوانیش 
بە گرێبەس������تێك منیان بردە ریزی تیپەكەیان، هەوڵیش دەدەم 
لەگەڵ یانەی مینا باشترین ئاست پێشكەش بكەم لە خولی 
نایاب������ی یانەكانی عێراقی و ناوی خ������ۆم و یاریزانانی كورد 
بەرز بكەم������ەوە، هەر چەندە من لە بەس������رام و لە غەریبیم، 
ئەوەیش بۆمن ناخۆش������ە، بەڵام گرێبەستەكەم بۆ ماوەی یەك 
س������اڵە و دەمەوێ لەم ماوەیە بتوانم ئەزموونی باش بۆ خۆم 
پەیدا بكەم و لە ژیانی پیش������ەگەریش بم، سوپاس������ی یانەی 
پێشمەرگەی هەولێریش دەكەم، بەتایبەتی كاپتن سەمیر بابۆ 
كە وەرزی ڕابردوو زۆر هاوكارم بوو لە یانەكە، حەزیش دەكەم 
یاریزانانی كورد تواناكانی خۆیان لە یانەكانی دەرەوە پێش������ان 
بدەن، چونكە ئێمەی كورد هیچمان لە یاریزانانی پیش������ەگەر 

و عەرەب كەمتر نییە.

غیاس شوكر لە یانەی پێشـــــــــــــــــــــــــــــــــــــــمەرگەوە چووە یانەی مینا

هەولێر پەنای بۆ راهێنەرە كۆنەكەی بردەوە
دوای ئەوەی وەرزی ڕابردوو یانەی وەرزش������ی هەولێر لە خولی نایابی عێراقی و لە جامی ئاس������یاش نەیتوانی 
هیچ ئەنجامێكی شایس������تە بەدەست بهێنێت و ئەیوب ئۆدیش������ۆی ڕاهێنەری یانەكە بەهۆی ئەنجامە خراپەكانی 
دەس������تی لە مەشقی یانەی هەولێر كێشایەوە، یانەی هەولێریش تیپەكەی هەڵوەشاندوە، دواتریش دەستەی كارگێڕی 
یانەكە بڕیاری دا ئەمس������اڵ تیپێكی تەواو جیاواز لە وەرزی ڕابردوو دروس������ت بكات و زیاتر پش������ت بە یاریزانانی 
كوردی ببەس������تن، دوای ئەوەی ئەحمەد سەڵاحیش بە شێوەیەكی كاتی سەرپەرشتی مەشقی یانەكەی كرد. دوای 
كۆبوونەوەی دەس������تەی كارگێڕی یانەی وەرزش������ی هەولێر لەگەڵ س������ائیر ئەحمەدی ڕاهێنەری پێشووی 
یانەكەی������ان گەیش������تنە رێككەوتن تاوەكو بۆ ماوەی یەك س������اڵ لە خولی نایاب������ی یانەكانی عێراقی 
سەرپەرشتی مەشقی یانەی هەولێر بكات. لەبارەی رێككەوتنی یانەی هەولێر و سائیر ئەحمەد، 
سەرچاوەیەك لە دەستەی كارگێڕی یانەی وەرزشی هەولێر كە نەیویست ناوی ئاشكرا بكرێت 
بۆ گۆڤاری گ������وڵان گوتی: ئێمە دوای كۆبوونەوەمان لەگەڵی بەفەرمی گەیش������تنە 
رێككەوتن بۆ ماوەی یەك وەرز سەرپەرشتی مەشقی یانەی هەولێر بكات، ئەو یەكێكە 
لە ڕاهێنەرە بەتواناكانی عێراق و ئێس������تاش جارێكی تر گەڕایەوە یانە كۆنەكەی، 
ئێمەش بە تەواوی لەگەڵی رێككەوتین و ئەوەشمان پێی راگەیاندووە كە ئەمساڵ 
ئێمە پش������ت بە یاریزانانی كوردی شارەكەمان دەبەستین، ئەوەیش زیاتر حەزی 
لە پێگەیاندنی یاریزانانی ئەو شارەیە كە مەشقی لێ دەداتەوە، زۆر پشت بە 
یاریزانانی ئەستێرە نابەستێ بۆیە ئومێدمان بەم ڕاهێنەرە هەیە كە ئەمساڵ 
بتوانێ ئاس������تی یانەی وەرزشی هەولێر بەرز بكاتەوە و كۆمەڵێك یاریزانی 
بەتوانا دروس������ت بكات.« لە بارەی بڕی گرێبەستەكەش������ی سەرچاوەكە 
گوتی: »بڕی گرێبەس������تەكەی تەنیا بە مووچەی مانگانەیە كە بڕی 
پێنج هەزار دۆلارە مانگانە و ماوەی یەك س������اڵیش بەردەوام دەبێت، دواتر 
قس������ە لەس������ەر نوێكردنەوە، یان نوێنەكردنەوەی گرێبەستەكەی دەكەین، 
ئومێدی زۆریش������مان بە گەنجی ش������ارەكەمان هەیە كە دەتوانن ئەنجامی 
ب������اش بەدەس������تبهێنن، هەریەك لە ئەحمەد س������ەڵاح و موەفەق یونس وەكو 

یاریدەدەری راهێنەر بەردەوام دەبن لە ئەركی خۆیان .«
فۆتۆ/ پشتیوان خدر


